
Efni: Frumvarp til laga um breytingu á lögum um Stjórnarráð íslands, 1. mál.

BSRB gerir ekki athugasemdir við breytingar á ráðuneytum eða að Hagstofu íslands 
verði breytt úr ráðuneyti í sjálfstæða ríkisstofnun, svo fremi breytingamar hafí ekki 
áhrif á réttindi starfsmanna sem þær varða.

BSRB leggst á hinn bóginn alfarið á móti 3. gr. frv. sem felur í sér að afnumin verði 
sú skylda að auglýsa laus störf innan Stjómarráðsins. BSRB varar við því að hróflað 
verði við auglýsingaskyldunni og telur mikilvægt að fólki séu gefin jöfn tækifæri til 
starfa og starfsframa innan Stjómarráðsins. Bandalagið áréttar að markmiðið með 
starfsauglýsingum er ekki eingöngu að tryggja jöfn tækifæri til starfa og starfsframa 
heldur einnig að hæfasti einstaklingur sem völ er á hverju sinni verði ráðinn til 
starfans. Jafnframt telur BSRB mikilvægt að gagnsæi sé viðhaft við ráðningar í störf. 
Sé þess gætt dregur verulega úr svigrúmi til ómálaefnalegra vinnubragða við 
ráðningar.

BSRB telur afar mikilvægt að ákvarðanir um ráðningar starfsmanna séu sýnilegar og 
að fólk, jafnt innan Stjómarráðsins sem utan, geti auðveldlega séð hvemig að þeim sé 
staðið í öllum aðalatriðum. Jafnframt telur bandalagið mjög mikilvægt í þessu 
samhengi að horft sé til þeirra vama sem þegar eru fyrir hendi til að auka möguleika 
kvenna og aðkomu þeirra að störfum. Ekki verður annað séð en 3. gr. frv. kollvarpi 
helstu vömum í þessu efnum. Að þessu leyti, sem og í ýmsum öðrum veigamiklum 
atriðum er það því niðurstaða BSRB að með frv. þessu sé verið að stíga stórt skref 
aftur á bak.

í 3. gr. frv. er opnað á mjög almenna meðferð við ráðningar í störf og reyndar svo að 
ógerlegt er að lesa út úr frv. hvemig ráðningarferlið á að fara fram. M.a. má spyrja 
eftirtaldra spuminga í þessu sambandi:
1) Verður starfsmaður valinn í laust starf án þess að öðrum starfsmönnum 

Stjómarráðsins sé veitt formlegt tækifæri til að gefa kost á sér til starfsins?
2) Verða laus störf í öllum tilvikum auglýst innan Stjómarráðsins?
3) Verður það matsatriði hverju sinni hvemig staðið skuli að vali starfsmanns, þ.e. 

hvort aðeins einn tiltekinn komi til greina eða að auglýst verði og þá til hvaða 
hóps auglýsing eigi að höfða?

í þessu saxnhengi er jafnframt rétt að huga grannt að því hvað verði um rökstuðning 
fyrir stöðuveitingum eftir ráðningarferli á borð við það sem að framan er lýst? Það 
kemur ekki skýrt fram. Getur einstaklingur sem ekki hefur verið viðraður í stöðu 
óskað eftir rökstuðningi fyrir flutningi eða ráðningu starfsfélaga? Þá segir í

athugasemd við 3. gr. frv. að gera megi ráð fyrir að í kjölfar lagabreytingar þessarar, 
hljóti hún samþykki, verði settar reglur innan Stjómarráðsins um það með hvaða hætti 
eigi að stuðla að auknum hreyfanleika starfsmanna, þar með talið varðandi verklag 
við auglýsingar starfa.

Með hliðsjón af framansögðu varar BSRB við því að afnema auglýsingaskyldu innan 
Stjómarráðs íslands. Bandalagið óttast að með þessu sé verið að stíga fyrsta skrefið í 
þá átt að afnema auglýsingaskyldu á störfum hjá hinu opinbera. Sé það virkilega 
stefna stjómvalda v erður að gera þá lágmarkskröfu að þau marki þá stefnusína 
einungis að vandlega athuguðu máli, að verklagsreglur verði skýrar og að fullt samráð 
verði haft við samtök launafólks.


